
© ᑭᒋ ᐅᑭᒪᐤ ᐊᑐᐢᑫᓇᑲᐣ ᑲᓇᑕ ᐊᐢᑭᐠ, ᐁ ᓂᐸᐧᐃᐢᑕᒪᑫᐟ ᑲ ᐅᑭᒪᐧᐃᐟ ᐸᐧᑲᑕᐢᑭ ᓀᐢᑕ ᑲ ᐃᔑ ᐊᒋᐸᓂᐠ ᐃᑕᔭᐤ ᓀᐢᑕ ᒪᑲ ᑲ 

ᐃᑕᑎᓯᒪᑲᐠ ᐱᒪᑎᓯᐧᐃᐣ, 2026᙮  

ᐅᒪ ᒪᓯᓇᐃᑲᐣ ᑕᑭ ᑕᐱ ᐅᔑᑕᓂᐧᐊᐣ ᐧᐃ ᐊᐸᒋᑕᑌ ᐊᐧᐁᓂᑲᐣ ᑎᐱᓇᐧᐁ ᓀᐢᑕ ᐱᑯ ᑲ ᐃᔑ ᐊᐸᑎᓯᓇᓂᐧᐊᐠ ᐁᑲ ᐱᑕᒪ ᐁ 

ᑲᐧᑫᒋᑫᒧᓇᓂᐧᐊᐠ, ᑌᐱᓇᐠ ᐧᐃᒋᑲᑌᑫ ᑲ ᐅᒋᒪᑲᐠ᙮ ᔕᑯᐨ ᒪᑲ, ᐁ ᒥᒉᑐ ᑕᐸᐱᐢᑲᐃᑲᑌᐠ ᐅᒪ ᒪᓯᓇᐃᑲᐣ ᓀᐢᑕ ᐱᑯ ᐸᐢᑭ ᑕᐸᐱᐢᑲᐃᑲᑌᐠ 

ᑭᒋ ᒪᑎᓇᒪᑐᓇᓂᐧᐊᐠ ᐱᑕᒪ ᐣᑕᐧᐁᓂᑕᐧᑲᐣ ᑭᒋ ᒪᓯᓇᐃᑫᐧᐃ ᓇᐢᑯᒧᐟ ᑫ ᐃᑎᐡᑲᑫᒪᑲᐠ ᓇᑕᐧᐃ ᑭᐢᑫᓂᑕᒧᐧᐃ ᐊᐸᑎᓯᐧᐃᐣ ᑲᓇᑕᐢᑭᐠ, 

ᐊᑕᐧᐊ, ᐅᐣᑌᕆᐅ K1A 0H3, ᓀᐢᑕ ᐱᑯ ᐅᒪ ᓇᑕᐧᐊᐸᑕ ᐃᐣᑐᕐᓀᐟ information@iaac-aeic.gc.ca᙮  

ᐃᑕᐧᑲᐣ ᐅᒪ ᑎᐸᒋᒧᐧᐃᐣ ᐁ ᐅᐱᐢᑎᐧᑫᔭᒧᒪᑲᐠ ᐁ ᐃᔑᓂᑲᑌᐠ ᒪᑲ: Projet de route d'accès à la collectivité de Marten Falls 

– Version provisoire du rapport d’évaluation d’impact  

ᐁᑲ ᑲ ᑲᑕᓂᐧᐊᐠ 

ᐅᑭᒪᐤ ᐅᑎᐸᒋᒧᐧᐃᐣ 

ᑫ ᐃᑎᐡᑲᑫᒪᑲᐠ ᓇᑕᐧᐃ ᑭᐢᑫᓂᑕᒧᐧᐃ ᐊᐸᑎᓯᐧᐃᐣ ᑲᓇᑕ ᐊᐢᑭᐠ, (IAAC) ᑲ ᐃᑕᓯᓇᓱᐟ ᑭ ᓇᑕᐧᐃ ᑭᐢᑫᓂᑕᑦ ᑫ 
ᐃᑎᐡᑲᑫᒪᑲᐠ ᐊᓂᒪ ᐊᐧᑲᑭ ᒣᐢᑲᓇᐤ (ᐊᐸᑎᓯᐧᐃᐣ) ᑲ ᑭ ᐃᔑ ᑲᐧᑫᒋᑫᒧᒋᐠ ᐊᐧᑲᑭ ᐃᓂᓂᐧᐊᐠ (ᑲ ᐊᔭᒥᐢᑕᒪᑫᐟ) 
ᑕᐱᐡᑯᐨ ᑲ ᐃᔑ ᐣᑕᐧᐁᓂᑕᐧᑲᐠ ᑲ ᐃᑎᐡᑲᑫᒪᑲᐠ ᓇᑕᐧᐃ ᑭᐢᑫᓂᑕᒧᐧᐃ ᐃᑕᐢᑯᓂᑫᐧᐃᐣ (IAA) ᑲ ᐃᑕᓯᓇᑌᐠ᙮ ᐊᐧᐊ 
ᑲ ᐊᔭᒥᐢᑕᒪᑫᐟ ᑲᐧᑫᒋᑫᒧᐤ ᑭᒋ ᐅᔑᑕᓂᐧᐊᐠ ᓀᐢᑕ ᐊᐸᑎᓯᑲᒋᑲᑌᐠ, ᐊᔑᐨ ᑭᒋ ᐱᒥᑕᓂᐧᐊᐠ, ᑕᔑᓀ ᑭᒋ ᐊᐸᑕᐠ 
ᒣᐢᑲᓇᐤ ᐱᑯ ᑫ ᐃᑕᔭᐠ, ᐧᐊᔦᐡ 184 ᑭᓗᒥᑐᕐᐢ ᐁ ᐃᐢᐧᑲᐠ, ᑲ ᐅᒋ ᓴᑭᒪᑲᐠ ᑭᐧᐁᑎᓄᐠ ᐃᑌᑫ ᑲᑎ ᐃᔑ ᑭᔑᐸᐠ 
ᐯᐃᐣᐟᑐᕐ ᓴᑲᐃᑲᐣ ᓄᑕᑎᐧᑫᐧᐃ ᒣᐢᑲᓇᐤ ᑲ ᐃᑕᑕᒧᐠ ᐊᐧᑲᑭ᙮ ᑲ ᐃᔑ ᓇᑭᐡᑲᑐᒪᑲᑭ ᐱᑕᐯᑯᐧᐃ ᓯᐱ ᐁᑯ ᒪᑲ ᐊᐧᑲᑭ 
ᐱᓯ ᐃᔑ ᐃᑕᐧᑲᐣ ᐊᓂᒪ ᐊᐧᑲᑭ, ᐧᐊᔦᐡ 170 ᑭᓗᒥᑐᕐᐢ ᑕᐢᑕᐧᐃᐨ ᑭᐧᐁᑎᓄᐠ ᐁᑯ ᒪᑲ ᐧᐊᐸᓄᐠ ᐃᑌᑫ ᓇᑭᓇ 
ᐃᑕᐧᐃᓂᐠ, ᐅᐣᑌᕆᐅ ᐊᐢᑭᐠ᙮ ᑕᐱᐡᑯᐨ ᑲ ᑭ ᐃᐧᑕᓂᐧᐊᐠ, ᐅᒪ ᐊᐸᑎᓯᐧᐃᐣ ᑲᑕ ᐧᐃᒋᐃᐧᐁᒪᑲᐣ ᓂᑲᐣ ᐃᑌᑫ ᑭᒋ 
ᑲᒋᑎᓂᑲᑌᑭ ᐊᐸᑎᓯᐧᐃᓇ ᑲ ᐃᔑ ᒧᓇᐃᑲᑌᑭ ᐱᐧᐊᐱᐢᐧᑲ ᐊᐣᑌ ᐃᑌᑫ ᑭᓂᐧᑲᓂᐡᑯᑌᐤ ᑲ ᐃᔑ ᐃᑕᐧᑲᐠ᙮ 

ᑭ ᓇᑕᐧᐃ ᑭᐢᑫᓂᒋᑲᑌᐤ ᑫ ᐃᑎᐡᑲᑫᒪᑲᐠ ᐁ ᑭ ᐧᐃᒋᐧᑕᐟ ᐅᐢᑌᕆᐅ ᐱᐢᑭᑕᐢᑭ ᐅᑭᒪᐤ, ᒥᐢᑕᐃ ᐁ ᑭ ᓇᑕᐧᐃ 
ᑭᐢᑫᓂᑕᐠ ᐊᐢᑭᓂᐤ ᐁ ᑭ ᓄᓱᓀᐊᐠ ᐸᐧᑲᑕᐢᑭ ᓇᑕᐧᐃ ᑭᐢᑫᓂᑕᒧᐧᐃᐣ ᐃᑕᐢᑯᓂᑫᐧᐃᓂᓂᐤ᙮ ᑫ ᐃᑎᐡᑲᑫᒪᑲᐠ ᐊᐢᑭᐠ 
ᓇᑕᐧᐃ ᑭᐢᑫᓂᑕᒧᐧᐃᐣ ᑲᓇᑕᐢᑭᐠ ᐊᑐᐢᑫᐧᐃᐣ IAAC ᑲ ᐃᑎᐟ ᑭ ᐧᐃᒋ ᐊᐸᑎᓯᒣᐤ ᐅᐣᑌᕆᐅ ᐅᑭᒪᐧᐊ ᑭᒋ 
ᓄᓱᓀᐃᑲᑌᐠ ᑲ ᐃᐧᑌᒪᑲᐠ ᑲᓇᑕ ᑭᒋ ᐅᑭᒪᐧᐃᐣ᙮ 

⚫ ᒥᓇ ᒪᑲ ᐧᐊᑭᐨ ᐁ ᐧᐃᒋ ᐊᐸᑎᓯᒪᐟ ᐅᐣᑌᕆᐅ ᑭᒋ ᐅᑭᒪᐧᐊ, IAAC ᑲ ᐃᑎᐟ ᑭ ᐧᐃᒋ ᐊᐸᑎᓯᒣᐤ ᑲᓇᑕ ᑭᒋ 
ᐅᑭᒪᐧᐃ ᐊᑐᐢᑫᓇᑲᓇ, ᐃᓂᓂᐧᐊ, ᓀᐢᑕ ᑯᑕᑭᔭ ᑲ ᐊᔑᒋᓂᒋ ᑭᒋ ᓇᑕᐧᐃ ᑭᐢᑫᓂᑕᒥᓂᒋ ᑫ ᐃᑎᐡᑲᑫᒪᑲᐠ 
ᐊᓂᒪ ᐊᐸᑎᓯᐧᐃᐣ᙮ 

⚫ IAAC ᑲ ᐃᑎᐟ ᑭ ᐧᐃᒋ ᐊᔭᒥᒣᐤ ᐃᓂᓂᐧᐊ ᒣᐧᑲᐨ ᐊᓂᒪ ᐃᓂᑯᐠ ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᑫ 
ᐃᑎᐡᑲᑫᒪᑲᓄᐧᑫ ᐯᐡᑭᐡ ᐁ ᑭᐢᑭᓯᓇᓂᐧᐊᐠ ᑲ ᑭ ᐃᔑ ᓇᐢᑯᒧᐟ ᑲᓇᑕ ᑭᒋ ᑭᐧᐁ ᑐᑕᐧᐊᐟ ᐃᓂᓂᐧᐊ ᓀᐢᑕ 
ᐊᓂᒪ ᓇᐢᑯᒧᐧᐃᐣ ᐁᑲ ᑭᒋ ᐊᑭᑌᐠ, ᓂᑲᓀᓂᑕᐧᑲᐠ ᓀᐢᑕ ᐧᑲᔭᐢᐠ ᑭᒋ ᐃᔑᓂᐧᑲᐠ᙮ IAAC ᑲ ᐃᑎᐟ ᑲ 
ᑭᐢᑌᓂᑕᑦ ᐃᓂᓂᐧᐃ ᑭᐢᑫᓂᑕᒧᐧᐃᓂᓂ ᑲ ᑭ ᐃᔑ ᐧᐃᑕᒧᒪᑲᐠ ᑫ ᐃᑎᐡᑯᑫᒪᑲᐠ ᓇᑕᐧᐃ ᑭᐢᑫᓄᑕᒧᐧᐃᐣ᙮ 

⚫ IAAC ᑲ ᐃᑎᐟ ᑭ ᐧᐃᒋ ᐊᐸᑎᓯᒣᐤ ᑲ ᐊᔭᒥᐢᑕᒪᑫᓂᒋ, ᐁ ᒪᒥᑐᓀᓂᒋᑲᑌᐠ ᑲ ᑭ ᑭᐢᑫᓂᑕᑯᑕᓂᐧᐊᐠ ᑫ ᑭ 
ᐃᑎᐡᑲᑫᒪᑲᐠ ᓀᐢᑕ ᑯᑕᑭᔭ ᑎᐸᒋᒧᐧᐃᓇ᙮ 

⚫ IAAC ᑲ ᐃᑎᐟ ᑭ ᒪᒥᑐᓀᓂᑕᑦ ᑲ ᑭ ᐃᐧᑌᓂᒋ ᑲ ᑲᐡᑭᐅᓂᒋ ᓀᐢᑕ ᐱᑯ ᑲᑫᑕᐧᐃ ᑭᐢᑫᓂᑕᒥᐃᐧᐁᐧᐃᓂᓂᐤ 
ᓀᐢᑕ ᐱᑯ ᐅᑭᐢᑫᓂᑕᒧᐧᐃᓂᓂᐤ ᑭᒋ ᐅᑭᒪᐤ ᐊᑐᐢᑫᐧᐊ ᑕᐱᐡᑯᐨ ᐸᐧᑲᑕᐢᑭ ᓀᐢᑕ ᐃᑕᔭᐤ ᐊᒋᐸᓂᐧᐃᐣ 
ᑲᓇᑕ, ᓇᒣᓴᐠ ᓀᐢᑕ ᑭᒋᑲᒥ ᑲᓇᑕ, ᑭᒋ ᐊᒥᐢᑯᑭᒪᐤ ᑲᓇᑕ, ᐱᒪᐃᑕᓱᐧᐃᐣ ᑲᓇᑕ, ᐃᓂᓂᐧᐃ ᐊᑐᐢᑲᑫᐧᐃᐣ 
ᑲᓇᑕ, ᒥᓄ ᐊᔭᐧᐃᐣ ᑲᓇᑕ, ᐃᐢᐧᑫᐧᐊᐠ ᓀᐢᑕ ᑕᐱᑕᐤ ᑐᑕᑫᐧᐃᐣ ᐃᔑᓇᑯᓯᐧᐃᓂᐠ ᑲᓇᑕ ᓀᐢᑕ ᒥᓄ 
ᐊᔭᐧᐃᐣ ᐊᑐᐢᑫᐧᐃᐣ ᑲᓇᑕ᙮  

⚫ IAAC ᑲ ᐃᑎᐟ ᑭ ᐧᐃᒋ ᐊᐸᑎᓯᒣᐤ ᒥᓯᐧᐁ ᐊᐧᐁᓂᑲᓇ, ᐁ ᑲᐧᑫᒋᒪᐟ ᐅᑎᑌᓂᑕᒧᐧᐃᓂᓂᐤ ᒣᐧᑲᐨ ᑲ ᑭ ᓇᑕᐧᐃ 
ᑭᐢᑫᓂᒋᑲᑌᐠ ᑫᐧᑲᐣ, ᓀᐢᑕ ᑭ ᒪᒥᑐᓀᓂᑕᑦ ᑲ ᑭ ᐃᐧᑌᐧᐃᐟ᙮ 

ᐅᒪ ᓂᐢᑕᑦ ᓇᑕᐧᐃ ᑭᐢᑫᓂᑕᒧᐧᐃᐣ ᑫ ᐃᑎᐡᑲᑫᒪᑲᐠ ᑎᐸᒋᒧᐧᐃᐣ (ᓂᐢᑕᑦ IA ᑎᐸᒋᒧᐧᐃᐣ) ᑲ ᐃᒋᑲᑌᐠ ᐧᐃᑕᒧᒪᑲᐣ 

ᑫ ᑎᐡᑲᑫᑲᐠ ᓇᑕᐧᐃ ᑭᐢᑫᓂᑕᒧᐧᐃᐣ ᓀᐢᑕ ᓄᐧᑲᐣ ᑲ ᐃᑌᓂᑕᐠ IAAC ᑲ ᐃᑎᐟ ᓀᐢᑕ ᑲ ᐃᔑ ᑭᔑᑕᐟ 
ᐅᑎᐸᒋᒧᐧᐃᐣ᙮  ᐊᓂᒧᒋᑲᑌᐤ ᓀᐢᑕ ᐁ ᑭ ᐊᔭᒥᐃᒋᐠ ᐃᓂᓂᐧᐊᐠ ᐁ ᑭ ᑎᐱ ᑐᒋᑲᑌᐠ ᑲ ᐃᔑ ᐃᑌᓂᑕᐧᑲᐠ ᐱᑕᒪ 
ᑭᒋ ᐊᔭᒥᐃᒋᐠ ᐃᓂᓂᐧᐊᐠ ᑭᒋ ᑎᐱ ᑐᒋᑲᑌᐠ ᑲᓇᑕ ᑭᒋ ᐅᑭᒪᐤ ᐁ ᐃᑌᓂᑕᑯᓯᐟ ᑭᒋ ᐊᔭᒥᐊᐟ ᐃᓂᓂᐧᐊ᙮   

IAAC ᑲ ᐃᑎᐟ ᐃᐢᐱ ᐁ ᐧᐃ ᐅᑎ ᓇᑕᐧᐃ ᑭᐢᑫᓂᑕᐠ ᐊᐢᑭᓂᐤ ᑭ ᒪᒥᑐᓀᓂᑕᑦ ᑫ ᐃᔓ ᓇᐢᐸᒋ ᐃᑎᐡᑲᑫᒪᑲᐠ 
ᑎᐯᓂᒋᑫᐧᐃᐣ ᐁ ᑲᓇᐧᐊᐸᒋᑲᑌᐠ ᓀᐢᑕ ᒪᑲ ᑫ ᐃᔑ ᑭᒋᐧᐁ ᐧᐊᓇᐃᐧᐁᒪᑲᐠ (ᐁ ᒪᒧᐧᐃ ᑲᓇᐧᐊᐸᒋᑲᑌᑫ ᐅᐅ ᑫ 
ᓇᐢᐸᒋ ᐃᑎᐡᑲᑫᒪᑲᑭ ᐅᑭᒪᐧᐃᓂᐠ ᐃᒋᑲᑌᐧᐊ)᙮ IAAC ᑲ ᐃᑎᐟ ᑭ ᒪᒥᑐᓀᓂᑕᑦ ᓇᓇᐧᑲᔦᐠ ᑫ ᑭ ᐃᔑ ᓇᐢᐸᒋ 
ᐃᑎᐡᑲᑫᒪᑲᐠ ᐅᑭᒪᐧᐃᓂᐠ᙮ ᑕᐱᐡᑯᐨ, IAAC ᑲ ᐃᑎᐟ ᑭ ᐊᔑᒋ ᒪᒥᑐᓀᓂᑕᑦ ᑫ ᐃᔑ ᓇᐢᐸᒋ ᐃᑎᐡᑲᑯᒋᐠ ᑭᐧᐁᑎᓄᐠ 
ᐊᑎᐧᑲᐠ ᐁ ᑲᓇᐧᐊᐸᒋᑲᑌᐠ ᐊᓄᐨ ᑲ ᐃᔑ ᐊᐸᑕᐠ ᐊᐢᑭ ᓀᐢᑕ ᑫ ᐧᐊᓇᐃᐧᐁᒪᑲᐠ ᐃᓂᓂᐧᐃ ᑐᑕᒧᐧᐃᓇ ᑕᐱᐡᑯᐨ 
ᐊᓂᐃ ᑲ ᑭ ᐊᓂᒧᑕᑭᐠ ᐃᓂᓂᐧᐊᐠ ᒣᐧᑲᐨ ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᑫᐧᑲᐣ᙮ ᐅᑕ ᑎᐸᒋᒧᐧᐃᓂᐠ ᑭ ᐊᓂᒧᒋᑲᑌᐧᐊ 

https://laws.justice.gc.ca/eng/acts/I-2.75/page-1.html#docCont
https://www.ontario.ca/laws/statute/90e18


 

  

ᐁᑲ ᑲ ᑲᑕᓂᐧᐊᐠ 

ᐅᓴᑦ ᐊᓂᐃ ᑫ ᓇᐢᐸᒋ ᐃᑎᐡᑲᑫᒪᑲᑭ ᓀᐢᑕ ᑫ ᐧᐊᓇᐃᐧᐁᒪᑲᑭ᙮ ᑲ ᑭ ᐃᔑ ᐊᓂᒧᒋᑲᑌᐠ ᑫ ᑭ ᓇᐢᐸᒋ ᐃᑎᐡᑲᑫᒪᑲᑭ 
ᑲ ᐃᐡᐧᑲ ᐊᐸᑕᑭ ᑫ ᐅᒋ ᓂᑭᓂᑲᑌᐠ ᑫ ᐃᑎᐡᑲᑫᒪᑲᐠ, IAAC ᑲ ᐃᑎᐟ ᑭ ᑲᓇᐧᐊᐸᑕᑦ ᑫ ᓇᑭᐸᓂᑭ ᐃᑎᐡᑲᑫᐧᐃᓇ 
ᓇᐢᐸᒋ ᐃᑎᐡᑲᑫᐧᐃᓂᐠ ᑲ ᐅᒋᒪᑲᑭ ᐊᐣᑕ ᐊᐸᑎᓯᐧᐃᓂᐠ ᑲ ᐃᔑ ᓄᒋᑕᓂᐧᐊᑭ ᑯᑕᑭᔭ ᑐᑕᒧᐧᐃᓇ᙮ IAAC ᑲ ᐃᑎᐟ 
ᐁᑎ ᑭᔑᑕᐟ ᐁ ᐊᓂᒧᑕᐠ ᑫ ᐃᑎᐡᑲᑫᒪᑲᐠ ᐊᐸᑎᓯᐧᐃᐣ ᓂᐱᑌ ᐊᓂᒧᒋᑲᑌᐧᐊ ᑭᐢᑭᓄᐧᐊᑕᓯᓇᐃᑲᓂᐠ 1᙮ 

ᑭᐢᑭᓄᐧᐊᑕᓯᓇᐃᑲᐣ1: IAAC ᑲ ᐃᑎᐟ ᐅᑎᑌᓂᑕᒧᐧᐃᐣ ᑫ ᐃᔑ ᓇᐢᐸᒋ ᐃᑎᐡᑲᑫᒪᑲᐠ 

ᑫ ᐃᔑ ᓇᐢᐸᒋ ᐃᑎᐡᑲᑫᒪᑲ  IAAC ᑲ ᐃᑎᐟ ᒪᒋᐨ ᐅᑎᑌᓂᑕᒧᐧᐃᐣ 

ᑫ ᐃᑎᐡᑲᑯᐟ ᓇᒣᐢ ᓀᐢᑕ ᑲ ᐃᔑ ᑕᔑᑲᐧᐃᐟ ᑫ ᐊᓂᐢᑫ ᓇᐢᐸᒋ ᐃᑎᐡᑲᑫᒪᑲᑭ ᓀᐢᑕ ᑲ ᐊᑎ ᓇᑭᐸᓂᑭ ᐊᐣᑕ 

ᐊᐸᑎᓯᐧᐃᓂᐠ ᑲ ᑭ ᐅᒋᒪᑲᑭ ᒧᓇ ᓇᐢᐱᐨ ᒥᐢᑕᐃ ᐃᔑᓇᐧᑲᐣ, ᐧᐁᓴ 

ᐁᑎ ᓇᒪᑌᒋᐠ ᐊᐧᐃᔭᔑᔕᐠ ᓀᐢᑕ ᐁ ᓇᒪᑕᐧᑲᐠ ᑫ ᐃᔑ ᑕᔑᑫᒋᐠ 

ᐁᑲ ᑫ ᑭ ᑭᐧᐁ ᐸᑭᑎᓂᑲᑌᑭ ᓀᐢᑕ ᐁ ᐊᔭᑭᐧᑌ ᐧᐊᓇᐃᐧᐁᒪᑲᑭ 

ᑯᑕᑭᔭ ᐊᐸᑎᓯᐧᐃᓂᐠ ᑲ ᐅᒋᒪᑲᑭ᙮ 

ᑫ ᐃᑎᐡᑲᑯᒋᐠ ᑲ ᐱᒪᐊᑭᐠ ᐱᓀᓯᐧᐊᐠ  ᑫ ᐊᓂᐢᑫ ᓇᐢᐸᒋ ᐃᑎᐡᑲᑫᒪᑲᑭ ᓀᐢᑕ ᐊᑎ ᓇᑭᐸᓂᑭ ᐊᐣᑕ 

ᐊᐸᑎᓯᐧᐃᓂᐠ ᑲ ᑭ ᐅᒋᒪᑲᑭ ᒧᓇ ᒪᐡᑯᐨ ᒥᐢᑕᐃ ᑲᑕ ᐃᑭᐣ, ᑭᒋ 

ᐧᐃᑕᒪᐟ ᓯᑎᐁ (CDA) ᑲ ᐃᑎᐟ ᐁ ᑭ ᐊᒍᐧᐃᓂᑲᑌᐠ ᓇᐢᐸᒋ 

ᐃᑎᐡᑲᑫᐧᐃᐣ ᐊᐣᑕ ᐊᐸᑎᓯᐧᐃᓂᐠ ᑫ ᐅᒋᒪᑲᐠ, ᐁᑲ ᒥᐢᑕᐃ ᓀᐢᑕ 

ᓇᑭᐢᑲᐤ ᑭᒋ ᐧᐊᓇᐃᐧᐁᒪᑲᑭ ᐱᑐᐡ ᐊᐸᑎᓯᐧᐃᓂᐠ ᑲ ᐅᒋᒪᑲᑭ᙮   

ᐃᑎᐡᑲᑯᐧᐃᓇ ᒥᔭᐧᐃᐠ ᐁ ᑭ ᓄᒋᒋᑲᓂᐧᐊᐠ 

ᐊᐢᑭᐠ ᑲᓇᑕ ᑭᒋ ᐊᑭᒪᐤ ᑲᑎᐯᓂᑕᐠ (ᐊᐧᑲᑭ 

ᐃᓂᓂᐧᐊᐢᑭᐠ)  

ᑫ ᐊᓂᐢᑫ ᓇᐢᐸᒋ ᐃᑎᐡᑲᑫᒪᑲᑭ ᒧᓇ ᒪᐡᑯᐨ ᒥᐢᑕᐃ ᑕᐃᑭᐣ, ᐧᐁᓴ 

ᐁ ᑭ ᐊᒍᐧᐃᓂᑲᑌᑫ ᑫ ᓂᔑᐧᐊᓇᒋᒋᑫᒪᑲᑭ ᐁᑲ ᑭᒋ ᐊᑎ 

ᒐᑲᐧᐊᔑᔑᒋᐠ ᐊᐧᐃᔭᔑᔕᐠ ᓀᐢᑕ ᑲ ᐃᑌᓂᑕᐧᑲᐠ ᓀᓀᐧᐃᐣ ᐁᑲ 

ᓄᑌ ᑭᒋ ᐃᔑᓇᐧᑲᐠ ᑲ ᐃᔑ ᐃᑕᔓᐧᐊᒋᑲᑌᐠ 

ᑭᐢᑭᓄᐧᐊᑕᓯᓇᐃᑲᓂᐠ᙮ ᑲᑎ ᐊᓂᐢᑫ ᓇᐢᐸᒋ ᐃᑎᐡᑲᑫᒪᑲᑭ ᐊᐣᑕ 

ᐊᐸᑎᓯᐧᐃᓂᐠ ᑲ ᐅᒋᒪᑲᑭ ᒧᓇ ᒪᐡᑯᐨ ᓇᐢᐱᐨ ᒥᐢᑕᐃ ᑕᐃᑭᐣ, 

ᐊᑕᐧᐃᓇ ᐊᓂᐃ ᑲ ᐊᑎ ᐊᓂᐢᑫ ᐧᐊᓇᐃᐧᐁᒪᑲᑭ ᐊᑎᐠ ᓀᐢᑕ ᒪᑲ 

ᑭᐧᑲᐊᑫᐤ ᐅᑕᔑᑫᐧᐃᓂᐧᐊᐤ ᒪᐡᑯᐨ ᒥᐢᑕᐃ ᓇᐧᐊᐨ ᑲᑕ ᓇᐢᐸᒋ 

ᐃᑭᐡᑲᑯᐧᐊᐠ ᐁᑎ ᓇᒪᑕᐧᑲᐠ ᑫ ᐃᔑ ᑕᔑᑫᒋᐠ ᓀᐢᑕ ᒪᑲ ᐁ 

ᐧᐊᓇᐃᐧᐁᒪᑲᐠ ᐊᓂᒪ ᐊᐸᑎᓯᐧᐃᐣ ᐊᐧᑲᑭ ᐃᓂᓂᐧᐊᐢᑭᐠ ᐁᑎ 

ᐱᑐᔑᓇᐧᑲᐠ ᐊᐧᐃᔭᔑᐡ ᑕᔑᑫᐧᐃᐣ ᒥᓯᐧᐁ ᐱᑯ᙮   

ᑫ ᐃᑎᐡᑲᑫᒪᑲᑭ ᐊᐢᑭᐠ ᑭᒋ ᐅᑭᒪᐤ ᑲ 

ᑎᐯᓂᑕᐠ (ᐊᐧᑲᑭ ᐃᓂᓂᐧᐊᐢᑭᐠ) 

ᑫ ᐃᑎᐡᑲᑫᒪᑲᑭ ᐊᐢᑭᐠ ᑭᒋ ᐅᑭᒪᐤ ᑲ ᑎᐯᓂᑕᐠ ᑭ ᐊᓂᒧᒋᑲᑌᐧᐊ 

ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᑫ ᐃᑎᐡᑲᑫᒪᑲᑭ ᐁ ᓄᒋᒋᑲᓂᐧᐊᐠ ᐊᐢᑭᐠ 

ᑭᒋ ᐅᑭᒪᐤ ᑲ ᑎᐯᓂᑕᐠ᙮ ᒧᓇ ᒪᐡᑯᐨ ᐧᐊᔦᐡ ᑲᑕ ᐧᐊᓇᐃᐧᐁᒪᑲᐣ 

ᐸᐧᑲᑕᐢᑭᐠ ᑲᓇᑕ ᑭᒋ ᐅᑭᒪᐤ ᑲ ᑎᐯᓂᑕᐠ᙮ 

ᑲ ᑭᒋᐧᐁ ᐧᐊᓇᐃᐧᐁᒪᑲᑭ ᓀᐢᑕ ᐱᑯ ᓇᐢᐸᒋ 

ᐁᓇᐃᐧᐁᒪᑲᑭ: 

⚫ ᑫ ᑭ ᐃᔑ ᐸᒥᐡᑲᓂᐧᐊᐠ ᑲᓇᑕ 
ᐃᑕᐢᑯᓂᑫᐧᐃᐣ ᐊᐸᑎᓯᐧᐃᐣ 
ᓇᐢᑯᒧᑐᑕᒧᐧᐃᐣ; 

ᑫ ᑭ ᐃᔑ ᓇᐢᐸᒋ ᐃᑎᐡᑲᑫᒪᑲᑭ ᐊᓂᐃ ᓚᐃᓯᐣᐢ ᐊᓂᒧᒋᑲᑌᐧᐊ 

ᐅᑕ ᑲ ᑭ ᓇᑕᐧᐃ ᑭᐢᑫᓂᒥᐟ ᓇᒣᐢ ᓀᐢᑕ ᑲ ᐃᔑ ᑕᔑᑫᐟ, ᑲ 

ᐱᒪᐊᑭᐠ ᐱᓀᓯᐧᐊᐠ, ᑫ ᐃᑎᐡᑲᑫᒪᑲᐠ ᐸᐧᑲᑕᐢᑭᐠ ᓀᐢᑕ ᑫ 

ᐃᑎᐡᑲᑯᒋᐠ ᐃᓂᓂᐧᐊᐠ ᓀᐢᑕ ᐅᑎᑌᓂᑕᑯᓯᐧᐃᓂᐧᐊᐠ ᒥᓯᐧᐁ 

ᐅᑕ ᓂᐢᑕᑦ ᑎᐸᒋᒧᐧᐃᓂᐠ᙮ IAAC ᑲ ᐃᑎᐟ ᑭᐢᑭᓯᑐᑕᒪᑦ ᑫ 

https://laws-lois.justice.gc.ca/eng/acts/n-22/
https://laws-lois.justice.gc.ca/eng/acts/n-22/


 

  

ᐁᑲ ᑲ ᑲᑕᓂᐧᐊᐠ 

ᑫ ᐃᔑ ᓇᐢᐸᒋ ᐃᑎᐡᑲᑫᒪᑲ  IAAC ᑲ ᐃᑎᐟ ᒪᒋᐨ ᐅᑎᑌᓂᑕᒧᐧᐃᐣ 

⚫ ᓇᒣᓯᐧᐃ ᐃᑕᐢᑯᓂᑫᐧᐃᐣ 
ᐅᓇᔓᐧᐊᒋᑫᐧᐃᐣ; 

⚫ ᑲ ᓇᓂᓴᓀᓂᑕᑯᓯᒋᐠ ᐃᑕᐢᑯᓂᑫᐧᐃᐣ 
ᓚᐃᐣᐢ;  ᓀᐢᑕ 

⚫ ᐸᑭᓯᑫᐧᐃ ᐃᑕᐢᑯᓂᑫᐧᐃᐣ ᐸᑭᓯᑫᐧᐃ 
ᓚᐃᓯᐣᐢ᙮ 

ᐃᔑ ᓇᐢᐸᒋ ᐃᑎᐡᑲᑫᒪᑲᐠ ᐅᓇᔓᐧᐁᐧᐃᐣ ᐊᓂᒪ ᐅᒋ 

ᐊᐸᑎᓯᐧᐃᐣ, ᔓᑯᐨ ᒪᑲ ᑭᐢᑫᓂᑕᑦ ᐊᓂᒪ ᐱᑯ ᐊᐸᑎᓯᐧᐃᐣ ᑲ ᑭ 

ᓇᐢᑯᒧᑐᒋᑲᑌᐠ ᑲᓀᑎᔭᐣ ᑫ ᑭ ᐃᔑ ᐸᒥᐡᑲᓂᐧᐊᐠ ᐃᑕᐢᑯᓂᑫᐧᐃᐣ 

ᑭᒋ ᐣᑕᐧᐁᓂᑕᐧᑲᐠ᙮ ᒧᓇ ᑯᑕᑭᔭ ᓇᐢᐸᐨ ᐃᑎᐡᑲᑯᐧᐃᓇ 

ᐊᓂᒧᒋᑲᑌᐧᐊ᙮  

ᑫ ᐃᑎᐡᑲᑫᒪᑲᐠ ᐊᓄᐨ ᑲ ᐃᔑ ᐃᓇᐸᑕᐠ ᐊᐢᑭ 

ᓀᐢᑕ ᐧᐁᓄᑎᓯᐧᐃᓇ ᐃᓂᓂᐧᐊᐠ ᑲ 

ᐊᐸᒋᑕᒋᐠ᙮ 

ᑲ ᐊᓂᐢᑫ ᓇᐢᐸᐨ ᐃᑎᐡᑲᑫᒪᑲᑭ ᓀᐢᑕ ᓇᑭᐅᒪᑲᐠ ᓇᐢᐸᐨ 

ᐃᑎᐡᑲᑯᐧᐃᐣ ᐅᑕ ᐊᐸᑎᓯᐧᐃᓂᐠ ᑲ ᐅᒋᒪᑲᑭ ᒧᓇ ᓇᐢᐱᐨ ᒥᐢᑕᐃ 

ᐃᔑᓇᐧᑲᐣ, ᐁᑲ ᓱᑭ ᐁ ᓄᒋᑕᓂᐧᐊᐠ ᐃᓂᓂᐧᐃ ᐱᒪᑎᓯᐧᐃᐣ 

ᑕᐱᐡᑯᐨ ᓄᑕᒣᓯᐧᐃᐣ, ᐣᑕᒥᓇᐅᐧᐃᐣ, ᐧᐊᓂᐃᑫᐧᐃᐣ, ᓀᐢᑕ ᐊᐢᑭᐠ 

ᒪᓇᐅᐧᐃᐣ ᐁᑎ ᓇᒪᑕᐧᑲᑭ ᐧᐁᓄᑎᓯᐧᐃᓇ ᓄᒋᒪᐡᑲᒥᐠ, ᐁᑎ 

ᓇᓂᓴᓀᓂᑕᐧᑲᐠ ᓀᐢᑕ ᐱᑐᐡ ᐁᑎ ᐃᑌᓂᑕᐧᑲᐠ ᑲ ᐃᔑ 

ᓄᒋᒋᑲᓂᐧᐊᑭᐸᐣ ᓀᐢᑕ ᒪᑲ ᐯᔭᐧᑲᔦᐠ ᐱᑯ ᒋᑭ ᓴᑲᐢᑫᓂᑕᐧᑲᐠ 

ᓀᐢᑕ ᒥᐧᓀᓂᒋᑲᑌᐠ ᐁ ᓄᒋᒋᑲᓂᐧᐊᐠ᙮ ᑫ ᓇᑭᐅᒪᑲᐠ ᐃᑎᐡᑲᑫᐧᐃᐣ 

ᐊᐣᑕ ᐊᐸᑎᓯᐧᐃᓂᐠ ᑲ ᐅᒋᒪᑲᐠ ᒧᓇ ᓇᐢᐱᐨ ᑲᑕ ᐧᐊᓇᐃᐧᐁᒪᑲᐣ 

ᐃᓂᓂᐧᐃ ᐱᒪᑎᓯᐧᐃᓂᐠ ᐁ ᓇᑕᐧᐃ ᐣᑕᒥᓇᐅᐟ ᐊᑎᐠ ᓀᐢᑕ 

ᑯᑕᑭᔭᐠ ᑲ ᐅᐡᑲᔑᒋᐠ ᐊᐧᐃᔭᔑᔕᐠ, ᒧᓇ ᓇᐢᐱᐨ ᑲᑕ 

ᐧᐊᓇᐃᐧᐁᒪᑲᐣ ᒥᓴᐧᐊᐨ ᐊᓂᒪ ᐊᐸᑎᓯᐧᐃᐣ ᓀᐢᑕ ᑯᑕᑭᔭ 

ᐊᐸᑎᓯᐧᐃᓇ ᐱᑐᐡ ᑭᒋ ᐊᑎ ᑕᔑᓇᐧᐃᒋᐠ ᐊᐧᐃᔭᔑᔕᐠ ᑫ ᐅᒋ 

ᐧᐊᓇᐃᐧᐁᒪᑲᐠ ᐧᐁᓄᑎᓯᐧᐃᓂᐠ᙮ 

ᑫ ᐃᑎᐡᑲᑯᒋᐠ ᐃᓂᓂᐧᐊᐠ ᓀᐢᑕ ᐃᑎᐡᑲᑫᒪᑲᐠ 

ᐊᓂᐢᑫ ᐃᑕᐢᑲᓀᓯᐧᐃᓂᐠ ᓀᐢᑕ ᑫ 

ᐃᑎᐡᑲᑫᒪᑲᐠ ᐧᐊᐢᑲᐃᑲᓂᐠ, ᑲ ᑭ ᓄᒋᒋᑲᓂᐧᐊᐠ 

ᓀᐢᑕ ᑯᑕᑭᔭ ᑫᐧᑲᓇ ᑲ ᑭ ᐯᒋ ᑭᐢᑌᓂᑕᐧᑲᑭ, 

ᑲᔭᐡ ᐱᒪᑎᓯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᓂᐠ, 

ᐊᐧᐃᔭᔑᐡ ᓀᐢᑕ ᐱᑯ ᓂᑕᐧᐃᑭᑕᑲᐣ 

ᐱᐧᐃᓂᑲᓂᐠ ᓀᐢᑕ ᐱᑯ ᐧᐊᐢᑲᐃᑲᓂᑫᐧᐃᓂᐠ ᑲ 

ᑭᐢᑌᓂᑕᑭᐠ ᐃᓂᓂᐧᐊᐠ᙮ 

ᑲ ᐊᓂᐢᑫ ᓇᐢᐸᐨ ᐃᑎᐡᑲᑫᒪᑲᑭ ᓀᐢᑕ ᑲ ᐊᑎ ᓇᑭᐸᓂᑭ 

ᐃᑎᐡᑲᑯᐧᐃᓇ ᐊᐸᑎᓯᐧᐃᓂᐠ ᑲ ᐅᒋᒪᑲᑭ ᒧᓇ ᓇᐢᐱᐨ 

ᐧᐊᓇᐃᐧᐁᒪᑲᐧᓇ, ᐁᑎ ᓂᔑᐧᐊᓇᑕᑭ ᓀᐢᑕ ᐱᑯ ᐁᑎ ᓇᒪᑕᐧᑲᑭ ᑲ 

ᑭ ᑭᐢᑌᓂᑕᐧᑲᑭ ᑲᔭᐡ ᑕᔑᑫᐧᐃᓇ ᓀᐢᑕ ᐁᑎ ᐱᑐᔑᓇᐧᑲᐠ 

ᓴᑲᐢᑫᓂᒧᐧᐃᐣ ᑫ ᑭ ᐅᒋ ᐃᑐᑕᓂᐧᐊᐠ ᐊᑎᐟ ᐊᓂᐃ ᑲ 

ᑭᐢᑌᓂᑕᐧᑲᑭ ᑲᔭᐡ ᑕᔑᑫᐧᐃᓇ᙮ 

ᑲ ᐃᑎᐡᑲᑫᒋᐠ ᐃᓂᓂᐧᐊᐠ ᐊᔭᐧᐃᓂᐠ, ᒪᒪᐧᐃ 

ᐱᒪᑎᓯᐧᐃᓂᐠ ᓀᐢᑕ ᐱᑯ ᐱᒪᒋᐅᐧᐃᓂᐠ᙮  

ᑲ ᐊᓂᐢᑫ ᓇᐢᐸᐨ ᐃᑎᐡᑲᑫᒪᑲᑭ ᒪᐡᑯᐨ ᑲᑕ ᐧᐊᓇᐃᐧᐁᒪᑲᐧᓇ, ᐅᓴᑦ 

ᐅᑎ ᐁ ᒪᒥᔕᒣᓂᑕᒥᐃᐧᐁᒪᑲᐠ ᒪᒪᐧᐃ ᐱᒪᑎᓯᐧᐃᓂᐠ ᓀᐢᑕ ᑫ ᐅᒋ 

ᐊᑎ ᐊᓂᐢᑫᐸᓂᐠ ᐃᓂᓂᐧᐃ ᑭᐢᑫᓂᑕᒧᐧᐃᐣ᙮ ᑲ ᐊᑎ ᓇᑭᐸᓂᑭ 

ᐃᑎᐡᑲᑯᐧᐃᓇ ᐊᐸᑎᓯᐧᐃᓂᐠ ᑲ ᐅᒋᒪᑲᑭ ᒪᐡᑯᐨ ᑲᑕ 

ᐧᐊᓇᐃᐧᐁᒪᑲᐧᓇ, ᐧᐁᓴ ᐅᑎ ᑭᒋ ᒪᒥᔕᒣᓂᑕᒥᐃᐧᐁᒪᑲᐠ ᐊᓂᒪ 

ᐊᐸᑎᓯᐧᐃᐣ ᐯᐡᑭᐡ ᑭᒋ ᐧᐊᓇᐃᐧᐁᒪᑲᑭ ᑯᑕᑭᔭ ᐊᐸᑎᓯᐧᐃᓇ ᑫ 

ᐊᑎ ᐃᑕᐧᑲᑭ ᓀᐢᑕ ᒪᑲ ᑫ ᐧᐃᒋᐃᐧᐁᒪᑲᑭ ᐊᐣᑕ ᐅᒋ 

ᐊᐸᑎᓯᐧᐃᓂᐠ ᐁ ᐧᐁᑕᐠ ᑭᒋ ᐃᑐᑕᓂᐧᐊᐠ ᓀᐢᑕ ᔑᑭᐃᐧᐁᒪᑲᐠ, 

ᐊᐣᑌ ᑲ ᓇᐧᐃᓇᐧᑲᑭ ᐃᓂᓂᐧᐃ ᑕᔑᑫᐧᐃᓇ᙮  

https://laws-lois.justice.gc.ca/eng/acts/F-14
https://laws-lois.justice.gc.ca/eng/acts/F-14
https://laws.justice.gc.ca/eng/acts/s-15.3/page-1.html
https://laws-lois.justice.gc.ca/eng/acts/E-17/index.html


 

  

ᐁᑲ ᑲ ᑲᑕᓂᐧᐊᐠ 

ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᑫ ᐃᑎᐡᑲᑫᒪᑲᐠ ᑭ ᐊᔑᒋ ᑲᓇᐧᐊᐸᒋᑲᑌᐤ ᑫ ᐃᑎᐡᑲᑫᒪᑲᐠ ᐊᓂᒪ ᑫᒪᓂᐸᓂᐠ ᓀᐢᑕ 
ᑫᑕᑕᐧᐃᐣ ᑫᐧᑲᐣ ᐃᑭᑫ ᐊᓂᒪ ᐊᐸᑎᓯᐧᐃᐣ ᐅᒋ᙮ 

ᑭᐡᐧᑲ ᑭᔑᑕᓂᐧᐊᑫ ᐅᒪ ᓂᐡᑕᑦ ᑎᐸᒋᒧᐧᐃᐣ, ᑲᑕ ᒥᓇᑲᓂᐧᐊᐣ ᐸᐧᑲᑕᐢᑭ, ᐃᑕᔭᐤ ᐊᒋᐸᓂᐧᐃᐣ ᓀᐢᑕ ᑲ 
ᐃᑕᑎᓯᒪᑲᐠ ᐱᒪᑎᓯᐧᐃᐣ ᐅᑭᒪᐤ (ᐅᑭᒪᐤ)᙮ ᐊᐧᐊ ᐅᑭᒪᐤ ᐧᐃᓇ ᑲᑕ ᑭᐢᑫᓂᑕᑦ ᑭᔕᐢᐱᐣ ᑫ ᓇᐢᐸᒋ ᐃᑎᐡᑲᑫᒪᑲᐠ ᑲ 
ᑭ ᐊᓂᒧᒋᑲᑌᐠ ᐅᑕ ᓇᑕᐧᐃ ᑭᐢᑫᓂᑕᒧᐧᐃᐣ ᑎᐸᒋᒧᐧᐃᓂᐠ ᑫᐢᑌᓂᑕᐧᑲᓄᐧᑫ ᑭᒋ ᒪᒥᑐᓀᓂᒋᑲᑌᐠ ᓀᐢᑕ ᑲ ᐃᐢᐱᒋ 
ᑭᐢᑌᓂᑕᐧᑲᐠ᙮ ᑭᔕᐢᐱᐣ ᐊᓂᒪ ᐃᑭᑫ, ᐊᓇ ᐅᑭᒪᐤ ᐧᐃᓇ ᑲᑕ ᑭᐢᑫᓂᑕᑦ ᑕᓀᐢᐱᒋ ᓇᐢᐸᐨ ᐃᑎᐡᑲᑫᒪᑲᐠ ᑭᒋ 
ᑭᐢᑫᓂᑕᒧᐃᒋᐠ ᐊᐧᐁᓂᑲᓇᐠ ᐁ ᑲᓇᐧᐊᐸᒋᑲᑌᐠ ᑲ ᑭ ᐊᓂᒧᒋᑲᑌᐠ ᐅᑕ ᓀᐢᑕ ᐊᓂᐃ ᓂᐢᑐᔦᐠ ᑫ ᑭ ᐃᔑ 
ᐧᐊᐧᐁᓀᓂᒋᑲᑌᐠ ᑲ ᒪᓯᓇᑌᑭ ᐱᐢᑭᑕᓯᒪᐃᑲᓂᐠ 63 ᓇᑕᐧᐃ ᑭᐢᑫᓂᑕᒧᐧᐃ ᓇᐢᑯᒧᐧᐃᓂᐠ᙮ ᑭᐢᑭᓄᐧᐊᑕᓯᓇᐃᑲᐣ 2 
ᐧᐃᑕᒧᒪᑲᐣ ᐅᐅ ᑫ ᐧᐊᓇᐃᐧᐁᒪᑲᑭ ᓀᐢᑕ ᓄᐧᑲᐣ ᐅᑎᐸᒋᒧᐧᐃᓂᐠ IAAC ᑲ ᐃᑎᐟ ᑲ ᐃᔑ ᐊᓂᒧᑕᐠ ᐅᐅ ᑫ 
ᑐᒋᑫᒪᑲᑭ᙮ ᒥᓇ ᒪᑲ, ᐊᓇ ᐅᑭᒪᐤ ᑲᑕ ᐊᓂᐢᑫ ᒥᓀᐤ ᑭᒋ ᐅᑭᒪᐤ ᐊᐱᐢᑕᒪᑫᐧᐊ ᐊᓂᐃ ᐧᐊᐧᐁᓀᓂᑕᒧᐧᐃᓇ᙮ 

ᑭᐢᑭᓄᐧᐊᑕᓯᓇᐃᑲᐣ2: IAAC ᑲ ᐃᑎᐟ ᒪᒋᐨ ᐅᑕᔭᒥᐧᐃᐣ ᐁ ᐊᓂᒧᑕᐠ ᑫ ᑭ ᑐᒋᑲᑌᑭᐸᐣ ᐁ ᒪᒥᑐᓀᓂᒋᑲᑌᐠ 

ᑲ ᐃᔑ ᓇᐢᐸᒋ ᐃᑎᐡᑲᑫᒪᑲᐠ ᑭᒋ ᐧᐃᑕᒪᒋᐠ ᑯᑕᑭᔭᐠ ᐊᐧᐁᓂᑲᓇᐠ  

ᑲ ᐃᐢᐸᓂᐃᐧᐁᒪᑲᐠ  IAAC ᑲ ᐃᑎᐟ ᒪᒋᐨ ᐅᑎᑌᓂᑕᒧᐧᐃᐣ 

ᑫ ᐃᑎᐡᑲᑯᒋᐠ ᐃᓂᓂᐧᐊᐠ 

ᐊᓂᒣᓂᐤ ᐊᐸᑎᓯᐧᐃᓂᓂᐤ 

ᓀᐢᑕ ᑫ ᐃᔑ ᓇᐢᐸᒋ 

ᐃᑎᐡᑲᑫᒪᑲᐠ ᐃᓂᓂᐧᐃ 

ᑎᐸᑫᓂᑕᑯᓯᐧᐃᓂᐠ 

(ᐱᐢᑭᑕᓯᓇᐃᑲᐣ 4ᐧ3 ᓀᐢᑕ ᒪᑲ 

4ᐧ4) 

ᐊᓂᒪ ᐊᐸᑎᓯᐧᐃᐣ ᑕᑭ ᓇᐢᐸᒋ ᐃᑎᐡᑲᑯᐧᐊᐠ ᐃᓂᓂᐧᐊᐠ, ᑕᐱᐡᑯᐨ ᑲ ᐃᔑ 

ᐊᓂᒧᒋᑲᑌᐠ ᑭᐢᑭᓄᐧᐊᑕᓯᓇᐃᑲᓂᐠ 1 ᑲ ᐃᑕᓯᓇᑌᐠ᙮ ᒥᓇ ᒪᑲ, ᐊᓂᒪ 

ᐊᐸᑎᓯᐧᐃᐣ ᑲᑕ ᒥᓄᐸᓂᐃᑯᐧᐊᐠ ᐃᓂᓂᐧᐊᐠ ᐅᐱᒪᒋᐅᐧᐃᓂᐧᐊᐠ ᓀᐢᑕ ᑲᑕ 

ᓇᐃᐸᓂᐃᑯᐧᐊᐠ ᑲ ᐧᐃ ᐃᔑ ᑎᐯᓂᒥᑎᓱᒋᐠ᙮ 

ᑲ ᐃᔑ ᐊᓂᒧᒋᑲᑌᐠ ᐃᓂᓂᐧᐊᐠ ᐅᑎᐸᑫᓂᑕᑯᓯᐧᐃᓂᐧᐊᐤ ᓀᐢᑕ 

ᓂᓯᑕᐧᐁᓂᒋᑲᑌᐠ ᐱᐢᑭᑕᓯᓇᐃᑲᐣ 35 ᑭᒋ ᐃᑕᐢᑯᓂᑫᐧᐃᓂᐠ, 1982, ᐅᒪ 

ᐊᐸᑎᓯᐧᐃᐣ ᑕᑭ ᓇᐢᐸᒋ ᐃᑎᐡᑲᑫᒪᑲᐣ᙮ ᐅᓴᑦ, ᒧᓇ ᓇᐢᐱᐨ ᑲᑕ 

ᐧᐊᓇᐃᐧᐁᒪᑲᐣ ᐣᑕᒥᓇᐅᐧᐃᓂᐠ ᓀᐢᑕ ᐧᐊᓂᐃᑫᐧᐃᓂᐠ, ᒧᓇ ᓇᐢᐱᐨ ᒥᐢᑕᐃ 

ᑲᑕ ᐅᑕᒥᐡᑲᑫᒪᑲᐣ ᓄᑕᒣᓯᐧᐃᓂᐠ, ᓀᐢᑕ ᑲ ᐃᔑ ᐃᑌᓂᑕᑯᓯᒋᐠ ᐃᓂᓂᐧᐊᐠ 

ᑭᒋ ᐱᒪᑎᓯᑐᑕᑭᐠ ᐅᑎᓂᓂᐧᐃ ᐱᒪᑎᓯᐧᐃᓂᐧᐊᐤ ᑎᐱᓇᐧᐁ ᑫ ᑭ ᐅᑕᒥᐡᑲᑯᒋᐠ 

ᓀᐢᑕ ᐱᑯ ᐊᑎᐟ ᑲ ᑭ ᐊᓂᒧᒋᑲᑌᑭ ᓯᑎᐁ (CDA) ᑲ ᐃᒋᑲᑌᐠ᙮ ᐊᓂᑦᐱᑯ 

ᓴᑭᑲᐣ ᐊᓂᔑᓇᐯᐠ ᐃᓂᓂᐧᐊᐠ, ᐁᓗᓚᐣ ᐃᓂᓂᐧᐊᐠ, ᐊᐸᒪᑐᐠ ᐃᓂᓂᐧᐊᐠ, 

ᐱᑕᐯᑯᐠ ᐃᓂᓂᐧᐊᐠ, ᑭᓄᑲᒥ ᐃᓂᓂᐧᐊᐠ, ᑭᔑᒋᐧᐊᐣ ᐃᓂᓂᐧᐊᐠ, ᓀᐢᑕ ᐊᐧᑲᑭ 

ᐃᓂᓂᐧᐊᐠ, ᐊᐱᔑᐡ ᓇᐢᐱᐨ ᑲᑕ ᐧᐊᓇᐃᐧᐁᒪᑲᐣ ᐣᑕᒥᓇᐅᐧᐃᓂᐠ ᓀᐢᑕ 

ᐧᐊᓂᐃᑫᐧᐃᓂᐠ, ᓀᐢᑕ ᓇᐢᐱᐨ ᐊᐱᔑᐡ ᑲᑕ ᐧᐊᓇᐃᐧᐁᒪᑲᐣ ᓄᑕᒣᓭᐧᐃᓂᐠ, 

ᓀᐢᑕ ᒪᑲ ᓇᐢᐱᐨ ᐊᐱᔑᐡ ᑲᑕ ᐧᐊᓇᐃᐧᐁᒪᑲᐣ ᐃᓂᓂᐧᐃ ᐱᒪᑎᓯᐧᐃᓂᐠ ᑲ ᐃᔑ 

ᒥᐧᓀᓂᒋᑲᑌᐠ ᐁ ᒪᓇᐅᓇᓂᐧᐊᐠ ᓀᐢᑕ ᐁᑲ ᓇᐢᐱᐨ ᑭᒋ ᐊᔭᑭᑕᐧᐁᐸᓂᑭ 

ᐊᐢᑭᐠ ᑫ ᐃᑎᐡᑲᑫᒪᑲᐠ ᐊᓂᒪ ᐊᐸᑎᓯᐧᐃᓂᐣ: ᐊᑕᐧᐊᐱᐢᑲᑐᐧᐃ ᐃᓂᓂᐧᐊᐠ, 

ᐊᒋᑲᒪᐤ ᐃᓂᓂᐧᐊᐠ, ᑭᒋ ᓇᒣᑯᓯᐱ ᐃᓂᓂᐧᐊᐠ, ᑭᓄᑲᒪᐤ #58 ᐃᓂᓂᐧᐊᐠ, 

ᓀᐢᑲᐣᑕᑲ ᐃᓂᓂᐧᐊᐠ, ᓂᐱᐣ ᐊᒥᐠ ᐃᓂᓂᐧᐊᐠ, ᐧᐁᐱᐧᑫ ᐃᓂᓂᐧᐊᐠ ᓀᐢᑕ ᒪᑲ 

ᐁᓂᐢᑭᐧᐃ ᐃᓂᓂᐧᐊᐠ ᐅᒋ᙮  

ᐃᓂᑯᐠ ᑫ ᐃᔑ ᐧᐊᓇᐃᐧᐁᒪᑲᐠ 

ᑲᓇᑕ ᑭᒋ ᐅᑭᒪᐤ 

ᐅᑲᐡᑭᑕᐧᐃᓂᐠ ᒋᑭ ᑎᐱᑐᑕᐠ 

ᐅᑎᑌᓂᑕᑯᓯᐧᐃᐣ ᐊᐢᑭ ᐅᒋ 

ᑫ ᐃᑎᐡᑲᑫᒪᑲᐠ ᐊᓂᒪ ᐊᐸᑎᓯᐧᐃᐣ ᒧᓇ ᐧᐊᓇᐃᐧᐁᒪᑲᐣ ᑲᓇᑕ 

ᐅᑎᑌᓂᑕᑯᓯᐧᐃᓂᐠ ᐸᐧᑲᑕᐢᑭᐠ ᐅᒋ, ᐅᓴᑦ ᑲ ᐃᔑ ᓇᓇᑲᐧᐃᓇᐧᑲᐠ ᐱᒪᑎᓯᐧᐃᐣ 

ᑲ ᐃᔑ ᓇᐢᐸᒋ ᐅᑕᒥᐡᑲᑫᒪᑲᐠ ᐊᓂᒪ ᐊᐸᑎᓯᐧᐃᐣ ᑲ ᐃᔑ ᓇᓂᓴᓀᓂᑕᑯᓯᒋᐠ 

ᐊᐧᐃᔭᔑᔕᐠ, ᑕᐱᐡᑯᐨ ᐊᑎᐠ ᓀᐢᑕ ᑭᐧᑲᐊᑫᐤ, ᐧᑲᓂ ᐯᔭᐧᑲᐣ ᐁᔑᓇᐧᑲᐠ᙮ IAAC 

https://laws-lois.justice.gc.ca/eng/Const/page-12.html


 

  

ᐁᑲ ᑲ ᑲᑕᓂᐧᐊᐠ 

ᑲ ᐃᐢᐸᓂᐃᐧᐁᒪᑲᐠ  IAAC ᑲ ᐃᑎᐟ ᒪᒋᐨ ᐅᑎᑌᓂᑕᒧᐧᐃᐣ 

ᓀᐢᑕ ᐅᑎᑌᓂᑕᑯᓯᐧᐃᐣ ᑲᑎ 

ᐃᔑ ᐊᒋᐸᓂᐠ ᐃᑕᔭᐤ ᐅᒋ 

(ᐱᐢᑭᑕᓯᓇᐃᑲᓇ 5 ᐁᑯ ᒪᑲ 6)  

 

ᑲ ᐊᑎᐟ ᑭ ᒪᒥᑐᓀᓂᑕᑦ ᑫ ᓇᐢᐸᒋ ᐃᑎᐡᑲᑫᒪᑲᑭ ᑭᐢᑭᓄᐧᐊᑕᓯᓇᐃᑲᓂᐠ 1 

ᓀᐢᑕ ᑫ ᐃᑎᐡᑲᑯᒋᐠ ᑲ ᓇᓂᓴᓀᓂᑕᑯᓯᒋᐠ ᐊᐧᐃᔭᔑᔕᐠ ᐁ ᐃᑌᓂᑕᑯᓯᐟ ᑭᒋ 

ᑭᐢᑫᓂᑕᑯᑕᐟ᙮ 

ᑫ ᐃᑎᐡᑲᑫᒪᑲᐠ ᐊᓂᒪ ᐊᐸᑎᓯᐧᐃᐣ ᒧᓇ ᐧᐊᓇᐃᐧᐁᒪᑲᐣ ᑲᓇᑕ 

ᐅᑎᑌᓂᑕᑯᓯᐧᐃᓂᐠ ᑲ ᐃᔑ ᐊᒋᐸᓂᐠ ᐃᑕᔭᐤ ᐅᒋ, ᐅᓴᑦ ᐊᓂᒪ ᐱᒋᐳᐧᐃᐣ 

ᓀᓀᐧᐃᓂᐠ ᑕᔑᓀ ᑭᒋ ᐃᑕᐧᑲᐠ ᐱᓂᐡ ᐊᐧᐊᓯᑌ 2050 ᐊᐢᑭᐧᐊᑫ ᓀᐢᑕ ᒧᓇ 

ᑫᒋᓇᔦᓂᑕᐧᑲᐣ ᑭᒋ ᑲᐡᑭᑕᐟ ᑲᓇᑕ ᑭᒋ ᑎᐱᑐᑕᐠ ᐅᑎᑌᓂᑕᑯᓯᐧᐃᐣ ᑲ ᐃᔑ 

ᐊᒋᐸᓂᐠ ᐃᑕᔭᐤ ᐅᒋ ᐧᐊᓇᐤ ᓂᑲᐣ᙮ IAAC ᑲ ᐊᑎᐟ ᑭ ᒪᒥᑐᓀᓂᑕᑦ ᑫ 

ᓇᐢᐸᒋ ᐃᑎᐡᑲᑫᒪᑲᑭ ᑭᐢᑭᓄᐧᐊᑕᓯᓇᐃᑲᓂᐠ 1 ᓀᐢᑕ ᑫ ᐃᑎᐡᑲᑫᒪᑲᐠ 

ᐱᒋᐳᐧᐃᐣ ᓀᓀᐧᐃᓂᐠ ᐁ ᐃᑌᓂᑕᑯᓯᐟ ᑭᒋ ᑭᐢᑫᓂᑕᑯᑕᐟ᙮ 

ᐃᓂᑯᐠ ᑫ ᐃᔑ ᐊᓇᐃᐧᐁᒪᑲᐠ 

ᐊᓂᒪ ᐊᐸᑎᓯᐧᐃᐣ 

ᐱᒪᒋᐅᐧᐃᓂᐠ (ᐱᐢᑭᑕᓯᓇᐃᑲᐣ 

7) 

 

ᑲᑕ ᐧᐃᒋᐃᐧᐁᒪᑲᐣ ᐊᓂᒪ ᐊᐸᑎᓯᐧᐃᐣ ᐱᒪᒋᐅᐧᐃᓂᐠ ᐁ ᐃᑕᐧᑲᐠ ᐊᐸᑎᓯᐧᐃᐣ 

ᓀᐢᑕ ᐱᒪᒋᐅᐧᐃᐣ ᓀᐢᑕ ᒪᑲ ᑭᒋ ᒥᓄᐱᒪᑎᓯᒋᐠ ᐃᓂᓂᐧᐊᐠ, ᐁᑎ ᐃᑕᐧᑲᐠ 

ᐱᒪᒋᐅᐧᐃᐣ ᓀᐢᑕ ᑫ ᐅᒋ ᐱᒥᐃᑎᓱᒋᐠ ᐊᐧᑲᑭ ᐃᓂᓂᐧᐊᐠ᙮ IAAC ᑲ ᐃᑎᐟ ᑭ 

ᒪᒥᑐᓀᓂᑕᑦ ᓀᐢᑕ ᑫ ᐃᔑ ᓇᐢᐸᒋ ᐃᑎᐡᑲᑫᐧᑲᐠ, ᐅᓴᑦ ᑲ ᐃᔑ ᐊᐸᑕᐠ ᐊᐢᑭ 

ᐁ ᓄᒋᑕᓂᐧᐊᐠ ᐃᓂᓂᐧᐃ ᐱᒪᑎᓯᐧᐃᐣ, ᐊᓂᒪ ᑲᑎ ᐃᔑ ᐊᒋᐸᓂᐠ ᐊᐢᑭ ᓀᐢᑕ 

ᐊᓂᐢᑫ ᐊᐸᒋᑕᓂᐧᐊᐠ ᐃᓂᓂᐧᐃ ᑭᐢᑫᓂᑕᒧᐧᐃᐣ᙮ 

ᑲᑕ ᐊᓂᒧᒋᑲᑌᐤ ᐅᒪ ᑎᐸᒋᒧᐧᐃᐣ ᑫ ᐃᑎᐡᑲᑫᒪᑲᐠ ᓇᑕᐧᐃ ᑭᐢᑫᓂᑕᒧᐧᐃᐣ, ᐊᔑᐨ ᐊᓂᐃ ᑫ ᐃᑭᑭ ᑲ ᐃᑌᓂᒋᑲᑌᐠ 
ᒣᐧᑲᐨ ᓇᑭᐡᑲᑐᓇᓂᐧᐊᑫ᙮ ᑭᐡᐧᑲ ᐊᔭᒥᓇᓂᐧᐊᑫ, IAAC ᑲ ᐃᑎᐟ ᑲᑕ ᑭᔑᑕᐤ ᐅᒣᓂᐤ ᑫ ᐃᑎᐡᑲᑫᒪᑲᐠ ᓇᑕᐧᐃ 
ᑭᐢᑫᓂᑕᒧᐧᐃᐣ ᑎᐸᒋᒧᐧᐃᓂᓂᐤ ᐁ ᐧᐃ ᐧᐃᒋᐧᑕᐟ ᐧᐊᐧᐁᓀᓂᑕᒧᐧᐃᓂᐠ᙮ ᑭᐢᑭᓄᐧᐊᑕᓯᓇᐃᑲᐣ᙮  

  



 

  

ᐁᑲ ᑲ ᑲᑕᓂᐧᐊᐠ 

ᐧᐊᑭᐨ ᐊᐣᑕ ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ, ᑲᑕ ᐣᑕᐧᐁᓂᑕᐧᑲᐣ ᑭᒋ ᑕᑯᓂᑲᑌᐠ ᑲᓇᑕ ᑭᒋ ᐅᑭᒪᐧᐃ ᓚᐃᓯᐣᐢ ᐊᑎᐟ 
ᐊᐸᑎᓯᐧᐃᓂᐠ ᐅᒋ ᑕᐱᐡᑯᐨ ᑲᓇᑕ ᓂᐱᐠ ᓄᒋᒋᑫᐧᐃᐣ ᐃᑕᐢᑯᓂᑫᐧᐃᐣ ᐊᐸᑎᓯᐧᐃ ᓇᐢᑯᒧᐧᐃᐣ, ᓄᑕᒣᓯᐧᐃ 
ᐃᑕᐢᑯᓂᑫᐧᐃᐣ, ᐊᐧᐃᔭᔑᔕᐠ ᑲ ᓇᓂᓴᓀᓂᑕᑯᓯᒋᐠ ᐃᑕᐢᑯᓂᑫᐧᐃᐣ ᓚᐃᓯᐣᐢ ᓀᐢᑕ ᐸᑭᓯᑫᐧᐃᐣ ᐃᑕᐢᑯᓂᑫᐧᐃᐣ 
ᓚᐃᓯᐣᐢ᙮ ᑭᔕᐢᐱᐣ ᐃᑌᓂᒋᑲᑌᑫ ᐱᑯ ᑫᐧᑲᐣ ᑫ ᐧᐊᓇᐃᐧᐁᒪᑲᐠ ᑭᒋ ᐧᐃᑕᒪᒋᐠ ᐊᐧᐁᓂᑲᓇᐠ, IAAC ᑲ ᐃᑎᐟ ᑲᑕ 
ᐸᑭᑎᓇᑦ ᐊᓂᐃ ᓚᐃᓯᐣᐢ ᑫ ᐣᑕᐧᐁᓂᑕᐧᑲᑭ ᐊᐣᑕ ᐊᐸᑎᓯᐧᐃᓂᐠ᙮  

IAAC ᑲ ᐃᑎᐟ ᑭᐢᑫᓂᑕᑦ ᒣᐧᑲᐨ ᐊᓄᐨ ᐁ ᓄᒋᑕᓂᐧᐊᐠ ᐊᐢᑭ ᓇᑕᐧᐃ ᑭᐢᑫᓂᑕᒧᐧᐃᐣ ᑭᓂᐧᑲᓂᐡᑯᑌᐤ ᐊᐸᑎᓯᐧᐃᐣ 
ᑲ ᐃᔑ ᐃᑕᐧᑲᐠ᙮ ᐊᑕ ᐁᑲ ᐁ ᐣᑕᐧᐁᓂᑕᐧᑲᐠ ᐃᐢᐱ ᑫᐧᑲᐣ ᐁ ᐧᐊᐧᐁᓀᓂᒋᑲᑌᐠ, ᐧᐃᒋᐃᐧᐁᒪᑲᐣ ᑫ ᐅᒋ ᑭᐢᑫᓂᑕᑭᐠ 
ᐃᓂᓂᐧᐊᐠ ᑫᐧᑲᐣ ᐊᓄᐨ ᑐᒋᑲᑌᐠ ᓀᐢᑕ ᑫ ᐊᑎ ᑐᒋᑲᑌᐠ ᐅᑕᐢᑭᐧᐊᐠ ᑫ ᐧᐃᒋᐃᐧᐁᒪᑲᐠ ᓀᐢᑕ ᑭᐢᑫᓂᑕᒥᐃᐧᐁᒪᑲᐠ 
ᐃᐢᐱ ᐅᓀᓂᒋᑲᑌᑫ ᑫᐧᑲᐣ ᑭᓂᐧᑲᓂᐡᑯᑌᐤ ᐃᑌᑫ᙮ ᑲ ᐃᔑ ᓇᓇᑲᐤ ᑐᒋᑲᑌᐠ ᔓᓂᔭᓂᐠ ᐃᑌᑫ, ᓇᑕᐧᐃ 
ᑭᐢᑫᓂᑕᒧᐧᐃᓂᐠ ᓀᐢᑕ ᑫ ᐃᔑ ᑲᓇᐧᐁᓂᒋᑲᑌᐠ ᑭᐢᑫᓂᑕᒧᐧᐃᐣ, ᓀᐢᑕ ᑯᑕᑭᔭ ᑐᑕᒧᐧᐃᓇ ᐊᐢᑭ ᓇᑕᐧᐃ 

ᑭᐢᑫᓂᑕᒧᐧᐃᐣ ᐁ ᐊᐸᑕᐠ ᐁᑯᑕᓂ ᑫ ᐅᒋ ᑭᐢᑫᓂᑕᑭᐠ ᐃᓂᓂᐧᐊᐠ ᑲᑎ ᐃᔑᓇᐧᑲᓂᓂᐠ ᐅᑕᐢᑭᐧᐊᐠ ᑭᒋ 
ᐧᐃᒋᐧᑕᓂᐧᐊᐠ ᓀᐢᑕ ᑭᐢᑫᓂᑕᑯᑕᓂᐧᐊᐠ ᐅᓀᓂᑕᒧᐧᐃᐣ᙮  

https://laws-lois.justice.gc.ca/eng/acts/n-22/
https://laws-lois.justice.gc.ca/eng/acts/F-14/
https://laws-lois.justice.gc.ca/eng/acts/F-14/
https://laws.justice.gc.ca/eng/acts/s-15.3/page-1.html
https://laws-lois.justice.gc.ca/eng/acts/E-17/index.html

